
Mogorogoro wa letshogo
(61)
Ke lekile go gakologelwa thero e ke e utlwileng ka molete wa molelo. Ga go e ke kileng ka utlwa e bua ka dilo tse di tshosang maswemaswe jaaka tse Morena a mpontshitseng tsone fa. Molete wa molelo o ne o tshosa o makatsa go feta ka moo motho a ka naganang ka gone. Go nkutlwisa botlhoko go gopola gore kana mewa e e ko moleteng wa molelo e pogisegong koo go ya bosakhutling. Ga go mokgwa wa go tswa.

Ke ikaeletse gore ke tla dira ka bojotlhe jwa me go pholosa mewa go fapoga masula a koo. Ke tshwanetse go rerela mongwe le mongwe yo ke kopanang le ene efangedi, ka molete wa molelo ke felo go go tshosang thata, mme seno ke pego e e netefetseng. Ao lemoga gore ke a reng? Ga badiradibe ba sa sokologe ba dumele efangedi, felo le e tla ba pheletso ya bone ka botlalo, kwa ntle ga pelaelo. 

Dumela go Morena Jesu Keresete, o mo bitse ka leina a go pholose go tswa sebeng. Bala karolo ya boraro le ya lesome le bone tsa efangedi ya ga Johane. Le buka e, o e bale go tswa tshimololong go ya bofelong jwa yone gore o kgone go tlhaloganya botoka molete wa molelo le gore go latela eng morago ga loso. Jaaka fa o bala, rapela gore Morena Jesu a tsene pelong ya gago a go tlhatswe dibe pele go nna thari. 

Morena Jesu le nna ra tswelela ra tsamaela pele moleteng wa molelo. Mmu wa tselana o ne o shele, o omile, o phatlogile ebile go se semela. Ke ne ka lebelela mela ya dikhutikhuti tse di neng di le gotlhe koo motho o latlhelang bofofu teng. Ke ne ke lapile thata. Pelo ya me, mowa wa me, di ne di kgobegile ka ntlha ya tsotlhe tse ke neng ke di bone le go di utlwa, le fa ke itse gore tse dingwe di sale pele. 

                 ‘‘Morena Jesu,’’ ka kopa, ‘‘ke kopa gore o mphe maatla a go tswelela pele.’’ 
Ga Morena Jesu a nketeletse pele, ke ne ke mosetse morago tota ke sa tsamaele kgakala. Ke ne ke tletse tlhoafalo le kutlobotlhoko ka dilo tsotlhe tse di maswe tse ke neng ke di bone. Ke ne ke ipotsa mo pelong gore a mme lefatsheng batho ba tla ntumela. Ka lebelela letlhakoreng la molema, la moja le morago ga me- go ne go le dikhuti tsa molelo gotlhe ko matlho a neng a fitlhela teng. Ke ne ke dikanyeditswe ke molelo, dikgabo le mewa e e shang. Ka kuelela ka letshoga le ke neng ke le go lona. Boammaaruri jwa setlhogo se ke neng ke se bona bo ne bo inkimela, ke sa kgone go ka bo rwala. 
‘‘Oh lefatshe, sokologang!’’ ka lela. Dikeledi tse di maatla tsa ntsokotsa mowa, ga ke  ntse ke tsamaya le Morena Jesu. Ka ipotsa gore go a bo go ya go latela eng. Ka ipotsa gore ba lelapa la me le ditsala ba dira eng. A lorato loo ke ba ratang ka lona! 

(63)

Ka gopola ka moo ke neng ke dira dibe ka teng pele ke retogela go Morena Jesu, ka bo ka leboga Modimo gore ke kgonne go boela morago pele go nna thari. 
Morena Jesu a bua a re, ‘‘jaanong re tlile go tsena ka mogorogoro o o tlileng go re fitlhisa mpeng ya molete wa molelo. Molete wa molelo o nale sebopego sa mmele wa motho a robetse mo bogaregareng jwa lefatshe. Mmele o o robetse ka mokwatla mme matsogo le maoto a tlharaletse. Jaaka ke nale balatedi ba ba dumelang mo go nna, satane le ene o nale balatedi ba gaagwe ba sebe le loso. Jaaka balatedi ba ba dumelang mo go Keresete ba oketsega ka letsatsi, le ba ga satane ba oketsega fela jalo.’’  

Ga re tsamaya go ya mogorogorong oo, ke fa re feta dikhuti tsa melelo go utlwala dilelo le go ngunangunela menong ga ba ba atlhotsweng, di utlwala ditsebeng tsa me. Ba le bantsi ba ne ba bitsa Morena Jesu ga re feta. Ba bangwe ba ne ba leka go tswa ka dikhuti tsa melelo go mo fitlhelela, fela ba palelwa. Lo thari, lo thari, pelo ya me e kuelela.

Tlhoafalo le kutlobotlhoko di ne di ntse di bonala  nako yotlhe sefatlhegong sa Morena Jesu, ga re tsamaya. Ke gopola ke lebile dikhuti tse tsa molelo mme ke nagana makgetlho a mantsintsi a re neng re nale go besa nama le dijo tse dingwe lapeng kwa morago, le ka moo magala a neng a nna mahibidu ka teng morago ga go tuka diura. Go ne go tshwana jang thata le seo ke neng ke se bona fa, mo moleteng wa molelo. 

(64)

Ka ne ka kgwa moya ke leboga ga re tsena ka mogorogoro. Ke ne ke nagana gore mogorogoro o o ka se gaise dikhuti ka go tshosa. Ka tla go lemoga ka moo ke neng ke fositse ka teng!

Ga re tsena fela ka mogorogoro ka simolola go bona dinoga tse di kgolo, dipeba tse dikima le mewa ka mefuta ya yone ya bosula, tsotlhe tse di sia go tshaba go nna teng ga Morena. Dinoga di ne di re sumela mme dipeba tsona di tlhodia. Go ne go nale medumo e mentsi ya bosula. Dinoga tse di botlhole le meriti e mentsho e ne e re dikaganyeditse. Morena Jesu e ne e le ene fela lesedi le le bonalang mo mogorogorong. Ke ne ke mo atametse thata ka mo go kgonegang teng. 

Mewa ya bodiabolo le go senya e ne e tletse gotlhe ka matlhakore a legaga le, tsotlhe di ya gongwe godimo le gotswa ka mogorogoro. Ka ne ka tla go ithuta morago gore mewa e ya bosula e ne e tswela kwa ntle lefatsheng go ya go dira ditaelo tsa ga satane. 

Morena ka go lemoga letshogo la me ka felo le le ntsho, le le lengola le le leswe le, a re, ‘‘Se tshoge, re a fitlha bofelong jwa mogorogoro o. Dilo tse ke tshwanetse go go di bontsha. Etla, ntshale morago.’’

Dinoga tse di kgolokgolo di ne di gagaba di feta fa go rona. Tse dingwe tsa dinoga di ne di le bokgolokwe jwa maoto a le mane le boleele jwa maoto a le masome a mabedi le metso e metlhano (25). Menkgo e e bogale ya leswe e ne e tletse mo moyeng, le mewa ya bosula e tletse gotlhe. 

(65)

 Morena Jesu a bua a re, ‘‘re a fitlha gautshwane ko mpeng ya molete wa molelo. Karolo e e bogolo jwa dimaele tse lesome le metso e supa (17) ka go ya godimo le dimaele tse tharo(3) go dikologa go tshwana le kgolokwe.’’ Morena Jesu o ne a mpha bogolo jwa yone ka botlalo. 

Ke tlile go leka ka bo jotlhe jwa me go kwala le go bua ka se ke se boneng le se ke se utlwileng. Ke tlile go dira jalo go galaletsa Rara, go galaletsa Morwa le go galaletsa Mowa o o boitshepo. A thato ya Modimo e dirwe. 
Ke ne ke itse gore Morena Jesu o ne a mpontsa dilo tsotlhe tse gore ke tsibose banna le basadi ba lefatshe go katogela molete wa molelo, jang kapa jang. Batho ba botlhokwa, ga o bala se o sa itse Morena Jesu, emisa gone jaanong, sokologa o ipobole dibe tsa gago, mme o mo laletse le go mo kopa  go nna mopholosi wa gago.
